
Direkcija za finansije Brčko distrikta Bosne i Hercegovine, postupajući po zahtjevu za izdavanje 

mišljenja poreskog obveznika „MIGA“ doo, Bulevar mira br.28, Brčko, a na osnovu člana 5. 

Zakona o Poreskoj upravi Brčko distrikta BiH („Službeni glasnik Brčko distrikta BiH“ broj: 

11/20) izdaje 

 

 

M I Š LJ E NJ E 

 

 

Fizičko lice, koje nije registrovano kao samostalni preduzetnik, a koje na teritoriji Brčko 

distrikta BiH vrši iznajmljivanje nekretnina-vikend kuća na dan je poreski obveznik 

poreza na dohodak shodno članu 3. stav (1) tačka a) Zakona o porezu na dohodak Brčko 

distrikta BiH („Službeni glasnik Brčko distrikta BiH“ broj: 60/10, 14/17 i 24/20).  

U konkretnom slučaju fizičko lice je obveznik poreza na dohodak koji ostvaruje po 

osnovu iznajmljivanja nepokretne imovine (vikend kuća na dan), a na osnovu člana 21. 

stav (1) tačka a Zakona o porezu na dohodak. 

Obzirom na navedeno, a u skladu sa članom 61. stav (1) tačka e) Pravilnika o primjeni 

Zakona o porezu na dohodak, poreski obveznik je dužan da podnese Poreskoj upravi  do 

15. u mjesecu za predhodni mjesec u kojem je nastala obaveza plaćanja poreza i 

doprinosa  obrazac- prijavu poreza na prihod  od imovine i imovinskih prava PIP- 1034. 

Porez na dohodak od imovine koji se u skladu sa članom 21. Zakona o porezu na 

dohodak ostvaruje iznajmljivanjem kuća, stanova, soba i kreveta putnicima i turistima, 

obračunava se i plaća pri svakoj naplati najamnine (član 33 stav 4. Zakona o porezu na 

dohodak). 

Naprijed navedeni porez obračunava se po stopi od 10% na poresku osnovicu koju čine 

naplaćeni iznos najamnine umanjen za rashode iz člana 21. stav (9) tačka b) Zakona o 

porezu na dohodak, bez prava na lični odbitak (član 33. stav 5. Zakona o porezu na 

dohodak). 

Članom 21. stav (9) propisano je slijedeće: 

„Troškovi koji se priznaju u procentu od prihoda ostvarenog na osnovu iznajmljivanja 

imovine iznose: 

 a) 30% prihoda ostvarenog od iznajmljivanja nepokretne i pokretne imovine,  

 b) 50% prihoda ostvarenog od iznajmljivanja stanova, soba i kreveta putnicima i 

turistima.” 

 Obustavljeni i uplaćeni porez smatra se konačnom plaćenom poreznom obavezom 

i ovaj dohodak na koji je plaćen porez po odbitku ne unosi se u godišnju poreznu prijavu 

(član 33. stav (6) Zakona o porezu na dohodak). 

  

Pored naprijed navedenog, za postupak kontole uplaćenog poreza na prihod od imovine i 

imovinskih prava, poreski obveznik treba da obezbijedi dokaz u primljenim uplatama 

(uplatnice, izvode iz banke i slično), dokaz o rashodima koji se priznaju kao trošak, kao i 

ugovore o iznajmljivanju ukoliko iste zaključuje prilikom obavljanja poslova 

iznajmljivanja. 

 

Napominjemo da fizičko lice, ukoliko je rezident Brčko distrikta BiH ima pravo na 

poresku karticu putem koje ostvaruje pravo na lični odbitak. 

Ukoliko lični odbitak nije iskorišten po nekom drugom osnovu, poreski obveznik ima 

pravo podnijeti godišnju poresku prijavu poreza na dohodak po isteku kalendarske 

godine, a najkasnije do kraja februara tekuće godine za prethodnu godinu, na osnovu koje 

može ostavriti pravo na povrat poreza u cjelokupnom ili djelimičnom  iznosu. 

DOSTAVLJENO:                                                                               

1. Miga doo, Bulevar mira 28, Brčko    

2.   Evidenciji      

3.   Arhivi 


